
 

 

Beth yw 3CEPA? 

Eiriolaeth Proffesiynol Annibynnol 3 Sir (3CEPA) yw'r gwasanaeth sy’n darparu Eiriolaeth Broffesiynol 

Annibynnol yn Gymraeg ac yn Saesneg ar draws Ceredigion, Sir Gaerfyrddin a Sir Benfro. 

Pwy ydym ni? 

Rydym yn bartneriaeth o ddarparwyr eiriolaeth annibynnol a gomisiynwyd gan y tri awdurdod lleol i 

ddarparu'r gwasanaeth hwn.  Rydym wedi cael ein cydnabod am ein gwasanaeth rhagorol trwy 

sicrhau'r Marc Perfformiad Ansawdd Eiriolaeth. 

Mae partneriaeth 3CEPA yn cynnwys Eiriolaeth Gorllewin Cymru, Age Cymru Dyfed, Pobl yn Gyntaf 

Sir Gaerfyrddin, Ymddiriedolaeth Gofalwyr, Croesffyrdd Gorllewin Cymru a Dewis CIL.  Rhyngom, 

mae gennym flynyddoedd lawer o brofiad o ddarparu gwasanaeth eiriolaeth annibynnol. 

Beth yw EPA? 

Mae EPA yn bartneriaeth un-i-un rhwng eiriolwr proffesiynol annibynnol sydd wedi’u hyfforddi ac 

sy'n cael eu talu i gyflawni eu rôl proffesiynol fel eiriolwr, ac unigolyn sydd ag anghenion gofal a 

chymorth ac y maent yn manteisio ar wasanaethau gofal cymdeithasol, neu y maent yn dymuno 

manteisio ar wasanaethau gofal cymdeithasol.  Gall y gwaith ymwneud ag un pwnc neu bynciau 

lluosog sy'n ymwneud â darparu gwasanaethau gofal cymdeithasol. 

“Ystyr eiriolaeth yw cymryd camau i helpu pobl i ddweud yr hyn y maent yn dymuno ei ddweud, 

sicrhau eu hawliau, cynrychioli eu buddiannau a chael y gwasanaethau y mae eu hangen arnynt. 

Mae eiriolwyr a chynlluniau eiriolaeth yn gweithio mewn partneriaeth â'r bobl y maent yn eu 

cynorthwyo ac yn cymryd eu hochr.  Mae eiriolaeth yn hyrwyddo cynhwysiant cymdeithasol, 

cydraddoldeb a chyfiawnder cymdeithasol.”  (Gweithredu dros Eiriolaeth, 2002) 

Pwy sy’n gymwys i gael gwasanaeth EPA? 

Mae unigolyn yn gymwys i gael gwasanaeth EPA: 

• Os ydynt yn byw yng Ngorllewin Cymru (Sir Gaerfyrddin, Ceredigion neu Sir Benfro) 

AC 

• Maent dros 18 oed 

AC 

• Mae ganddynt anghenion gofal cymdeithasol a chymorth NEU maent yn gofalu am rywun 

sydd ag anghenion cymorth 

AC 

• Mae eu hanghenion cymorth yn cael eu hasesu, maent yn destun gweithgarwch cynllunio  

gofal a cymorth, mae eu cynllun gofal yn cael ei adolygu, neu maent yn rhan o ymholiad 

diogelu 



A 

• Cheir rhwystrau sy'n eu hatal nhw rhag cael eu llais wedi'i glywed neu rhag cyfranogi'n llawn  

AC 

• Nid oes ganddyn nhw unrhyw un arall y byddent yn dymuno iddynt eirioli ar eu cyfer. 

Pwy sy’n gallu atgyfeirio rhywun i’r gwasanaeth? 

Fel gweithiwr proffesiynol, gallwch atgyfeirio unigolyn a fyddai'n cael budd gan wasanaeth eiriolaeth 

trwy: 

siarad gyda'r unigolyn, gan wneud atgyfeiriad ar ôl iddynt gydsynio, neu 

roi'r wybodaeth iddynt y mae ei hangen arnynt er mwyn hunanatgyfeirio, neu 

atgyfeirio ar ran rhywun heb alluedd i wneud yr atgyfeiriad eu hunain. 

Fel unigolyn, gallwch: 

Hunanatgyfeirio, gan gynnwys pan fyddwch yn ofalwr, neu 

Atgyfeirio rhywun yr ydych yn eu hadnabod os byddant yn cydsynio i chi wneud yr atgyfeiriad, neu 

Roi gwybodaeth iddynt fel y gallant wneud hunanatgyfeiriad, neu 

Atgyfeirio rhywun yr ydych chi'n teimlo y byddent yn cael budd gan wasanaeth eiriolaeth, ond na 

allant wneud hunanatgyfeiriad gan nad ydynt yn meddu ar y galluedd i wneud hynny. 

Sut mae modd atgyfeirio? 

Dylech lenwi'r ffurflen atgyfeirio ar wefan 3CePA (cipawales.org.uk), neu anfon e-bost 

(info@cipawales.org.uk) neu ffonio (0800 206 1387) i wneud atgyfeiriad. 

Am ragor o wybodaeth, trowch at:  www.cipawales.org.uk 

Neu ffoniwch:  0800 206 1387 

http://www.cipawales.org.uk/

